
Sıtk ile tevhit idelüm

Çekilüp Hak’ka gidelüm

Aşkun tolusun içelüm

Kalalum mestan didüler


Kırkların kalbi doğrudur[1]

Mümin gönlünün evidür[2]

Gelişün kandan beridür

Söyle behey can didüler[3]


Düşme dünya mihnetine[4]

Talib ol Hak hazretine

Âb-ı kevser şerbetine

Parmağunu ban didüler


Erenler kalbi ganidür

Yuduğu kalbi arıdur

Gelişün kanden beridür

Gel söyle ihvan didüler


Gördüğünü gözün ile

Beyan itme[5] sözün ile

Neden sonra[6] bizüm ile

Olursun mihman didüler


Kalkup sema’larla oyna

Açılup pâk olsun ayna

Kırk yıl bu kazanda kayna

Dahi çıksun can didüler[7]




	↑ Durudur: nüsha.

	↑ Gelenün gönlüm arıdır: nüsha.

	↑ Söyle sen kimsün didüler: nüsha.

	↑ (4) Kesretine: nüsha.

	↑ Söyleme sen: nüsha. 

	↑ Ondan sonra: nüsha.

	↑ Kırk yıl bu kazanda kayna, daha çiğ bu ten didüler: nüsha. Fatih kütüphanesindeki nüshada bu bent şu tarzda mukayyettir:
Gir semâa bile oyna
Silünsün açılsın ayna
Kırk yıl meydanda ur kına
Dahi çiğ bu ten didüler.

